
1

Denga riripo zvechokwadi

2

Nyaya inotaurwa yemwanasikana mudiki aive agara 
hupenyu wake arimuguta.  Nemhaka yezviedza 
zvakawanda muguta iroro, aisawana nguva yekuona 
zvakanaka nyeredzi dzemudenga.
Nerimwe zuva mai vake vakamutora vakashanyira naye 
kumamisha.

3

Kwava manheru, nyeredzi dzakavaimira nekunaka 
mudenga.  Mwanasikana uyu akashamisika zvikuru 
paakaona izvi.
Akamhanya achienda kuna mai vake akati, “Mama, 
kana denga rakanaka sezvandiri kuona kurutivi 
rwakaipa, zvino rakadini kurutivi rwakanaka.” 

4

(Video: 5 sec)  Nyaya yedenga inofadza vanhu 
vakawanda.  Denga rakamboitaseiko?
Iro rinombovepo here?
Kana zvakadaro, ririkupi, uye rinotaridzika sei?

5

Vamwe vanhu havabvumi kuti kunedenga.
Vamwe vanoti kune madenga matatu, kana manomwe.
Vamwe vanoti unoyenda kudenga kana ukafa.

6

Vamwe vanoti kwete, unoyenda kugehena kutanga, 
wozopfurira mberi uchiyenda kudenga.

7

Vamwe vanoti denga haripo, asi ririmupfungwa dzedu 
chete.

8

Paneavo vanotenda kuti nekufamba kwenguva munhu 
wese achaguma ava kudenga.
Vamwe vanoti vanhu vashoma chete ndivo 
vachabudirira kuenda kudenga.
Pane kunyonganika kwakawanda uye pane 
kufungidzira kwakawanda!

9

(Video: 7 sec)  Nemhaka yeyi pane kufungidzira 
kwakasiyana-siyana?
Nemhaka yeyi panenyongano yakawanda iro Bhaibheri 
richizvibudisa pachena?

10

Wanga uchiziva here kuti Bhaibheri rinotsanangura 
zvakawanda maererano nedenga?
Mwari anoda tizive kuti denga rakamira seyi kuitira 
tisarudze kuveko!
Denga hayizi nzvimbo yakavanzika Mwari yaasingadi 
kuti tizive.

11

Zvivakwa zvakawanda zvikuru mumaguta enyika zvine 
kiyi inopindirana nemukova we nzvimbo imwe ne 
imwe.

12

Muridzi wechivakwa ane kiyi inonzi kiyi hombe 
(master key).  Kiyi iyi inokwanisa kuvhura mikova yese 
iripo.

13

Mwari ane kiyi hombe inovhura zvakavanzika zvose 
zvedenga, uye kiyi iyi inonzi Bhaibheri--Bhuku redu 
rakavimbika matinowana mhinduro yese yatinoda.
Nekudaro hativimbi nezvinhu zvinofungiwa  nevanhu 
asi tinoenda kuBhaibheri.
Hatifaniri kunyonganika maererano nechokwadi 
chayicho chedenga.

14

Mupostori Petro akanyora nekuvimbika kweBhaibheri.

15

(Chiverengo: 2 Petro 1:19)
“Vuye tineshoko rovuporofita rakasimba kwazvo, 
ramunoita zvakanaka kana muchiteerera, rakaita 
somwenje unovhenekera munerima,

16

kusvikira vutonga huchitsvuka, nenyamasase ichibudira 
moyo yenyu.”
2 Petro 1:19.

17

Mwari azvibudisa pachena mushoko rake:
Kuti denga rinenge riripi
Kuti denga rinenge richiratidzika sei
Kuti guta racho rinenge riripi
Kuti chinyi chichaitiwa nevanhu
Kuti vanhu vachataridzika sei ikoko
Kuti vakaponeswa vachagara kupi
Kuti guta racho richaratidzika sei

18

Iyezvino ngatitarisei kiyi hombe yaMwari-iri Bhaibheri, 
tiwone remangwana rakanaka Mwari raakagadzirira 
vateveri vake.

19

Mubhuku rekupedzisira muBhaibheri, bhuku ra 
Zvakazarurwa, Mwari pachake akabudisa pachena kuna 
Johane mufananidzo hwezvichauya.
Johane akatsanangura zvaakaona:

20

(Chiverengo: Zvakazarurwa 21:1,2)
“Zvino ndakawona denga idzva nenyika itsva, nokuti 
denga rokutanga nenyika yokutanga zvakanga 
zvapfuvura;

21

negungwa rakanga risisipo.” 

22

 “Ndikawona guta dzvene Jerusarema idzva, 
richiburuka kudenga richibva kunaMwari,

23

rakagadzirwa somwenga wakashongerwa murume 
wake.”
Zvakazarurwa 21:1,2.

24

Mwenga agadzirirwa kupinda mutsvitsa; heunoi 
muenzaniso wekufara nekunaka kwakaperera! 

25

Musha wekudenga uyu handi Johane ega akawuona - 
asi vaporofita vese vaMwari kwemakore akawanda 
apfuura vakaziva maererano nazvo.  Tereera:

26

(Chiverengo: Mabasa 3:20,21)
“Atume Kristu, iye Jesu, wakaparidzwa kwamuri kare,

27

iye unofanira kugamuchirwa kudenga kusvikira nguva 
yokugadzirwa kwezvinhu zvose, 

28

yakarehwa naMwari nomuromo wavaporofita vake 
vatsvene kubva pakutanga.”
Mabasa 3:20,21.

29

CHINYI CHICHA MUTSIDZIRWA NA MWARI?
Mwari achamutsidzira (restore) zvese zvakarasiwa na 
Adamu na Eva!
Nyika yakabva mumawoko eMusiki yakanaka uye 
yakaperera.

30

Musiki pachake akagadzira akanakisa musha wa 
Adamu na Eva, bindu re Edeni rayiva paradiso.  Mwari 
ayive avamba kuti vave vakuru venyika.

31

Vaive nehutano hwakanaka, vane rudo, rufaro 
nekutaura nyaya naMwari vakatarisana.
Zvese zvaiva nerunyararo uye nekufambidzana.
Vayisa rwara kana kufa kana vayichengeta kuraira 
kwaMwari.

32

Kuraira kwake kwaiti: “Usadye muti usingabvumidzwe 
mubindi re Edeni, nekuti uchafa.” 

33

Asi vakasarudza kudya chimiti.
Vakateerera mupanduki mukuru anonyengera anonzi 
Satani panekuti vaterere Mwari werudo.

34

Mushure mekudya chimiti, vakazozvinzwa kekutanga 
vachiva nekutya, kunyara nekushushikana.
Raiva zuva rinosiririsa zvikuru munhoroondo yenyika.
Nekusateerera kwavo, vakarasikirwa nezvese:
vakarasikirwa nemusha we Edeni, kuva vavukuru 
munyika nekudya chimiti chehupenyu.
Nekusakwanisa kudya muti weupenyu vayizoguma 
vafa.

35

Vaive vasisina hupenyu husingaperi.
Mufaro wavo, rudo rwavo nekufambidzana kwavo 
neMusiki kwaive kuchapera.
Nyika yedu yakaperera yakakanganiswa nechivi.
Nyika yakava nzvimbo yekuchema, kutambudzika, 
nzvimbo yezvirwere nekufa.
Vasisiri vakuru venyika, Adamu na Eva vakava varanda.

36

(Chiverengo: VaRoma 6:16)
Pauro akati, “Hamuzivi here, kuti uyo wamunozvipa 
kwaari kuti muve varanda vake kumuteerera,

37

kuti muri varanda vaiye wamunoteerera...”
VaRoma 6:16.
Asi Mwari anerudo akanzwisisa.
Satani ayive anyengera Adamu na Eva.
Mwari aivada chaizvo zvekuti aisakwanisa kurega vana 
vake vatadza vasina tariro.

38

Pamukova webindu re Edeni, Mwari akavimbisa 
Adamu na Eva kuti rimwe zuva Mwanakomana wake, 
mbewu yemukadzi, ayizouya avafire kuitira kuti kufa 
kwake kuvadzosere mumhuri yaMwari uye vave 
nehupenyu husingaperi.

39

(Chiverengo: Genesi 3:15)
“Ndichaisa ruvengo pakati pako nomukadzi, napakati 
porudzi rwako norudzi rwake;

40

irwo ruchapwanya musoro wako, newe uchapwanya 
chitsitsinho charwo.”
Genesi 3:15.

41

Apo makore akawanda paakapfuura vanhu vakawanda 
panyika, chivi nayicho chikwanda.
Vanhu vakakanganwa Mwari nevimbiso yake.

42

(Chiverengo: Genesi 6:5)
“Zvino Jehova wakawona kuti kuipa kwavanhu 
kwakanga kuri kukuru panyika,

43

nendangariro dzokufunga kwemoyo yavo dzakanga 
dzakaipa bedzi nguva dzose.”
Genesi 6:5.

44

Mwari akazoona zvakafanira kuti aparadze vatadzi 
murove kuitira kuchengetedzwa kwehupenyu munyika.
Vanhu vasere chete vakapona!
Mushure murowe, vanhu vakatanga zvakare kusateerera 
Mwari.

45

Kuti kuchengetedzwe vanhu vatsvene panyika, Mwari 
akazodana Abrahama nemhuri yake kuti vabude mukati 
mekunamatwa zvifananidzo nezvakaipa munzvimbo 
yeku Ur yema Chaldees.
Mhuri ya Abrahama yayizoguma yakutevera zvakaipa 
ingadai yakaramba ichigara muguta iri.

46

(Chiverengo: Genesi 12:1,2)
Mwari akati kuna Abrahama, “...Ibva panyika yako, 
nokuhama dzako, nokuimba yababa vako, uende 
kunyika yandichakuratidza iyo.” 

47

 “Ndichakuita rudzi rukuru, ndichakuropafadza, 
ndichakudza zita rako, iwe uropafadze vamwe.”
Genesi 12:1,2.

48

Abrahama aiva akagadzirira kusiya kugara zvakanaka 
panzvimbo iyi yeku Chaldee.  Aive asingazivi 
kwaayiyenda, asi akanzwisisa nekutenda izvo zvaaive 
akagadzirirwa naMwari.

49

(Chiverengo: VaHeberu 11:9,10)
“Nokutenda wakandogara somutorwa munyika 
yechipikirwa,

50

sapanyika yavamwe, akagara mumatende naIsaka 
naJakobo, vadyi venhaka yechipikirwa chimwe pamwe 
chete naye.” 

51

 “Nokuti wakanga achitarira guta rinenheyo, Mwari ari 
mhizha nomuvaki waro.”
VaHeberu 11:9,10.
Mwari akavimbisa kupa Abrahama nevana vake zvese 
zvayive zvarasikirwa na Adamu na Eva.

52

Vaporofita vemakore ese muBhaibheri vaive nekutenda 
uye vaitarisira mberi pakumutsidzirwa kana 
kugadziriswa kwezvinhu zvese.
Mwari anotiratidza vamwe vayiva magamba ekutenda 
muBhaibheri muna

53

VaHeberu 11.  Abrahama, Enoch, Noah, Abel, Isaac, 
Rahab, David na Samueri ndevamwe vashoma 
vemagamba evanhu ayitenda muvimbiso yaMwari 
yekumutsidzira kana kugadzirisa zvakarasikirwa na 
Adamu na Eva.
Tarisa kuti Bhaibheri rinoti kudini maererano 
nemagamba aya:

54

(Chiverengo: VaHeberu 11:13,16)
“Ivava vose vakafa vachitenda, vasina-kupiwa 
zvipikirwa, asi vakazvivona zviri kure, 
vakazvikwazisa...” 

55

 “Asi zvino vanoda imwe inopfuvura nokunaka, ndiyo 
yokudenga; naizvozvo Mwari haanenyadzi pamusoro 
pavo kuti aidzwe Mwari wavo;

56

nokuti wakavagadzirira guta.”
VaHeberu 11:13,16.

57

Isaya, mukuru wevaporofita vaiporofita nezva Mesia. 
Anotipa kutsanangura kunofadza kwekumutsidzira 
kwata gadzirirwa naMwari, 
Ngatitarisei zvinhu zvakabudiswa pachena kuna Isaya:

58

(Chiverengo: Isaya 65:17)
“Nokuti tarirai, ndinosika denga idzva nenyika itsva;

59

zvinhu zvakare hazvingarangarirwi, kana kufungwa 
mumoyo.”
Isaya 65:17.

60

(Chiverengo: Isaya 60:18)
Zvakare: “Zvinoitwa nesimba hazvichazvonzwiki 
panyika yako, kana kurashwa nokuparadzwa 
pamiganho yako;

61

asi uchatumidza midhuri yako zita rokuti, Ruponeso, 
namasuvo ako Rumbidzo.”
Isaya 60:18.

62

(Video: 18 sec) Chimbozvifunga - HAKUNA kupondana 
ikoko!
Asi kunenge kune runyararo nekufambidzana 
zvakanaka!
Hazvifadzi here zvakadai?
Hakuna zvombo zvekurwisana ikoko.
Hakuna vanobata vamwe chibaro kana mbabva!
Havimboshamisi here kufamba pamusoro pemigwagwa 
yendarama usinganetseki nekuti ungarombwe nevanhu 
kana kuurawa.
Handizvo zvega mupororfita zvaanotitaurira.  Tereera:

63

(Chiverengo: Isaya 11:6)
“Bere richagara negwayana, ingwe ichavata pasi 
nembudzana...

64

vuye mwana muduku uchadzitungamira.”
Isaya 11:6.

65

Iyezvino chiteerera zvimwe zvinotaurwa ne Bhaibheri 
maererano nenyika yedu apo payichadzoseredzwa 
sezvayayive iri:

66

(Chiverengo: Isaya 33:24)
“Hakuna-ugeremo, uchati: Ndinorwara...”
Isaya 33:24.
Kunenge kusisisna urwere, asi tinenge tava nehutano 
wakanaka nekusingapri!
Handi nhau dzakanaka here idzi?

67

(Chiverengo: Isaya 35:5)
“Ipapo meso amapofu achasvinudzwa...”
Isaya 35:5.
Hatipokanikuti, chinhu chekutanga chichada kuonekwa 
nemapofu apo paanenge asvinudzwa meso, hunenge 
huri uso hwaJesu!
Zvechokwadi richava zuva rinofadza kuneavo vaiva 
mapofu vakasarudza ruponeso!

68

(Chiverengo: Isaya 35,5,6)
“...Nenzeve dzematsi dzichavhurwa.”
Isaya 35:5.

69

 “Ipapo unokamhina uchakwakuka senondo...”
Isaya 35:6.
Panenge pasisina ma wheelchairs! Panenge pasina 
zvitanda zvinobetsera vasingagoni kufamba!
Munhu wese anenge ava nemuviri wakaperera.

70

(Chiverengo: Isaya 35:6)
“...Rurimi rwembeveve ruchaimba...”
Isaya 35:6.
Havambotauri chete, asi vachaimbira!
Richava zuva rinomufaro zvikuru!
Asi pane dzimwe nhau dzakanaka dzinoshamisa 
zvakare!

71

(Chiverengo: Isaya 35:1)
“Renje nenyika yakawoma zvichafara; sango richafara 
kwazvo, richatumbuka seruva.”
Isaya 35:1.
Nyika inenge yanakisisa zvinoshamisa!

72

(Chiverengo: Isaya 65:21,22)
“Vachavaka dzimba nokugaramo, vachasima minda 
yemizambiringa, nokudya michero yayo.” 

73

 “Havangavaki dzimba, mumwe achizogaramo; 
haavangasimi, mumwe achizodya;

74

nokuti samazuva omuti, ndizvo zvichaita mazuva 
avanhu vangu; vasanangurwa vangu vachapedza nguva 
huru vachifarira mabasa amavoko avo.”
Isaya 65:21,22.

75

Izvi zvinoratidza kuti denga inzvimbo chaiyo inevanhu 
vachiita zvinhu zvakanaka zvakasiyana, handizvo here?
Tichava nemazita edu matsva, uye vanhu vachatiziva!

76

(Chiverengo: Isaya 66:22,23)
“Nokuti denga idzva nenyika itsva, zvandichaita, 
zvichagara zviripo pamberi pangu,

77

saizvozvo rudzi rwako nezita rako zvichagara zviripo-
ndizvo zvinotaura Jehova.”
Isaya 66:22.

78

 “Zvino panguva iyo nyama yose ichavuya kuzonamata 
pamberi pangu, pakugara kwomwedzi mumwe 
nomumwe, napaSabata imwe neimwe-

79

ndizvo zvinotaura Jehova.”
Isaya 66:23.
Nyika itsva ichava nzvimbo inomufaro mukuru, 
nzvimbo yaMwari nevanhu vake.

80

(Chiverengo: Isaya 35:10)
“Vakasunungurwa vaJehova vachadzoka, vachasvika 
kuZioni vachiimba;

81

mufaro usingaperi uchava pamisoro yavo; vachawana 
mufaro nomoyo muchena, kuchema nokusuwa 
kuchatiza.”
Isaya 35:10.
Hazvifadzi here izvi?

82

Kuchava kurumbidza kwakanaka kunofadza apo 
vakaponeswa vachikumbana Sabata rimwe nerimwe 
paguta dzvene vachirumbidza nekunamata pamwe 
chete.

83

Jesu akati arikuvakira umwe neumwe imba.  
Tichazvifarira izvi, asi Isaya akati nesu zvakare 
tichazvivakira dzimba!
Zvinoratidzika sekunge tichava nemisha yedu yatinenge 
tavaka, uye nekupera kweviki rega rega tive tichiyenda 
kuguta renyika itsva toshandisa dzimba dzedu dziri 
ikoko.

84

(Video: 7 sec) Kutsanangurwa kwedenga neBhaibheri 
kuripachena.
Mwari achasika denga nenyika itsva.
Guta dzvene, Jerusarema idzva richadzika kubva 
kudenga kunaMwari.
Nyika iyi yakamukira Mwari ikanyura muchivi 
ichazova nyika ineguta dzvene.  Zvingakushamise asi 
musha wevakaponeswa uchazova munyika iyoyi apo 
painenge yasikwa patsva.  Jesu akazvitsanangura izvi 
pachena akati:

85

(Chiverengo: Mateo 5:5)
“Vakaropafadzwa vanyoro; nokuti vachagara nhaka 
yenyika.”
Mateo 5:5.
Mwari achamutsidzira nyika yedu sezvayayive iri 
nekuperera kwayo, uye ichava nyika yakanaka kwazvo!

86

Kuda ucharangarira vimbiso yaJesu yaakapa 
kuvadzidzisi nevateveri vake vemakore akasiyana-
siyana apo asati adzokera kudenga:

87

(Chiverengo: Johane 14:1-3)
“Moyo yenyu ngairege kumanikidzwa; tendai 
kunaMwari, mutende wo kwandiri.” 

88

 “Mumba maBaba vangu munenzvimbo zhinji 
dzokugara; dai kusaiva kudaro, ndingadai 
ndaikuwudzai...” 

89

 “Kana ndaenda kundokugadzirirai pokugara, 
ndinozowuya zve, ndikugamuchirei kwandiri;

90

kuti apo pandiri, nemi mugovapovo.”
Johane 14:1-3.

91

(Chiverengo: Mateo 6:10)
Munamato wakadzidziswa vadzidzisi vaJesu waiti, 
“Vushe hwenyu ngahuvuye, kuda kwenyu ngakuitwe 
panyika sezvakunoitwa kudenga.”
Mateo 6:10.
Apa tinoona kuti Jesu anotikurudzira kuti tinamatire 
kudzoseredzwa kana kumutsidzirwa kwezvinhu.

92

Iyezvino ngationgororei zvakadzama guta iro Johane 
raakaona pamuono pachiwi che Patmos.
Zvinoratidzika kunge mupororifta Johane akashaya 
mashoko akakwana okutsanangura kunaka 
nekushamisa kweguta dzvene.
Bhaibheri rinoti:

93

(Chiverengo: 1 VaKorinte 2:9)
“...Ziso harisati razviwona, kana nzeve yanzwa, kana 
kupinda mumoyo womunhu,

94

izvo Mwari zvaakagadzirira avovanomuda.”
1 VaKorinte 2:9.
Chimbomira kwechinguva.
Vanhu vakawanda vanotadza kuverenga vhesi inotevera 
inoti,

95

(Chiverengo: 1 VaKorinte 2:10)
“Nokuti Mwari wakazviratidza izvo kwatiri isu 
noMweya wake...” 

96

Tarisa, Mwari abudisa pachena zvinhu zvinhu izvi 
neMweya wake Mutsvene kune vapororfita vake, 
vakazvinyorera isu.
Nekusanyunyuta, pakangobudiswa zvishoma chete!

97

Shamwari dzangu, ndiyo nzira yazvaive na Johane na 
Isaya nevaporofita vese.
Ichokwadi--takangotaurirwa zvishoma chete!
Apo Johane achibudisa pachena zvinhu zveguta dzvene, 
zvinotadzika sezvinhu zvisinganzwisisiki.
Asi tineshoko raMwari rakatitaurira maererano nazvo!  
Izvi ndizvo zvakaonekwa naJohane.

98

(Video: 11 sec) Johane akati akaona denga nenyika itsva, 
uye nekuti pakanga pasisina nyanza.
Akazoona Guta Dzvene richidzika kubva kudenga.
Anozotitaurira maererano neguta iri:

99

(Chiverengo: Zvakazarurwa 21:1-3, 11, 17,21)
“Zvino ndakawona denga idzva nenyika itsva, nokuti 
denga rokutanga nenyika yokutanga zvakanga 
zvapfuvura; negungwa rakanga risisipo.”
Zvakazarurwa 21:1.

100

 “Ndikawona guta dzvene, Jerusarema idzva, 
richiburika kudenga richibva kunaMwari, rakagadzirwa 
somwenga wakashongerwa murume wake.”
Zvakazarurwa 21:2.

101

 “Ndikanzwa inzwi richibva kudenga, richiti: Tarirai, 
tabernakeri yaMwari iri pakati pavanhu vake;

102

Iye uchagara navo, ivo vachava vanhu vake; Mwari 
pachake uchava navo, ave Mwari wavo.”
Zvakazarurwa 21:3.

103

 “...Chiedza charo chakanga chakaita sebwe rinokosha 
kwazvo, sebwe rejaspisi, rinowonekera sekristaro.”
Zvakazarurwa 21:11.

104

 “Akayera rusvingo rwaro, makubiti anezana namakumi 
mana namana[66metres]...” 

105

 “Misiwo irigumi nembiri yakanga iri yemaparera 
anegumi nemaviri...” 

106

(Chiverengo: Zvakazarurwa 21:12,23)
“Rakanga rinorusvingo rukuru, rurefu...namazita 
akanyorwa pamusoro pawo, ari mazita amarudzi 
anegumi namaviri avana vaIsraeri.” 

107

 “...Nzira yomuguta yakanga iriyendarama yakaisvo-
naka, inoita seinovonekera.” 

108

 “Guta haritsvaki zuva kana mwedzi, kuti rivhenekerwe 
nazvo; nokuti kubwinya kwaMwari ndiko 
kwairivhenekera, nomwenje waro ndiro Gwayana.” 

109

(Chiverengo: Zvakazarurwa 22:1,2,5)
“...rwizi rwemvura yovupenyu, yakapenya sekristaro, 
inobuda pachigaro chovushe chaMwari 
necheGwayana.” 

110

 “...Kumativi maviri orwizi kwakanga kunomuti 
wovupenyu...uchiita zvibereko zvaro mwedzi mumwe 
nomumwe...” 

111

 “Husiku hahuchambovipo...”
Zvakazarurwa 22:5.
Chigaro chaMwari nechete Hwayana chinenge 
chirimuguta iri--Jerusarema idzva.

112

(Chiverengo: Zvakazarurwa 22:3)
“Hakuchavi nechinhu chakatukwa; chigaro chovushe 
chaMwari necheGwayana chichava mukati maro...”
Zvakazarurwa 22:3.
Chimwe chipo chinoshamisa chinowanikwa muna 
Zvakazarurwa 21:4:

113

(Chiverengo: Zvakazarurwa 21:4)
“Uchapisika misodzi yose pameso avo; rufu 
haruchavipo, kana kuchema,

114

kana kurira, kana kutambudzika hazvingavipo; nokuti 
zvokutanga zvapfuvura.”
Zvakazarurwa 21:4.
Kuda urikushamisika kuti guta Dzvene iri rakakura 
zvakadini.

115

(Chiverengo: Zvakazarurwa 21:16)
“Guta rakanga rakavakwa namativi mana akaenzana, 
kureba kwaro kwakaenzana nokufara kwaro;

116

akayera guta norutsanga, zvikasvika pamastadia 
anezviuru zvinegumi nezviviri...”
Zvakkazarurwa 21:16.

117

Stadia inofanana ne 1/5 kilometres.
12000 stadia yakafanana ne 2400 kilometres.
Maguta akare ayienzaniswa nemuganhu 
wayitenderedza midhuri yapanze.
Nekudaro guta iri rinenge richipotsa kuva 600km 
parutivi rumwe chete.
Kuda ungabvunza kuti guta richange rakakura here 
kuchengeta munhu wese akaponeswa.

118

Guta reku Tokyo riri munyika yeku Japan rinogara 
vanhu vanosvika 35 million.

119

New York inevanhu vanosvika 20 million.

120

Guta reku Seoul ne Mexico rinogara vanhu vanosvika 20 
million.

121

Umwe wevadzidzi ve maths akafungira kuti Jerusarema 
Idzva ringange rinevanhu vanosvika 2 billion!
Nemamwe manzwi kunenge kune nzvimbo yemunhu 
wese anoda kuvepo.
Asi chinyi chaticha batikana nacho munzvimbo iyi 
inoshamisa zvikuru?

122

(Video: 15 sec) Kunenege kusina urwere, mbava, kana 
nzara--asi runyararo neku fambidzana zvakanaka 
nekusingaperi!
Zvinoratidzika sekunge tichaita zvinhu zvakawanda 
kwazvo: Tichavaka imba dzedu, tidzvare mabindi edu.

123

Jesu Musiki, anenge aripo kutivhurira zvakavanzika 
zvezvakasikiwa.
Tichagara tichidzidza zvinhu zvakawanda.
Tichakwanisa kufamba nyangwe neyipi nguva zvayo.

124

Tichava nenguva yekufara neshamwari nevadiwa vedu.
NeSabata imwe neimwe tichange tichirumbidza Mwari 
uye tichiimbira nengirozi na Jesu--nguva yakakosha 
yekufambidzana na Mwari wedu.
Ungabvudza kuti, “Tingava nechokwadi rakadini kuti 
tivepo?”
Mhinduro iri nyore.

125

(Chiverengo: VaGaratia 3:29)
“Zvino kana muri vaKristu, muri vana va Abrahama, 
vadyi venhaka sezvamakapikirwa.”
VaGaratia 3:29.

126

Nemamwe manzwi, kana ukagamuchira Jesu 
saMuponesi wako vimbiso iyi Mwari yaakapa kuna 
Abrahama inova yako zvakare.
Apo patinoverenga Bhaibheri, zvinofadza kuona kuti

127

zvitsauko zvekutanga zviviri zvinotitaurira kuti Mwari 
akasika sei nyika ne musha weparadiso wa Adamu na 
Eva.
Asi Adamu na Eva vakazorasikirwa nazvo zvese.

128

Zvitsauko zvekugumisira zvitatu zvemu Bhaibheri 
zvinotiratidza zano raMwari rekudzoseredza kana 
kumutsidzira zvakarasikirwa na Adamu--zviri 
remangwana rakanaka apo patichava nemufaro mukuru 
nezvatichaitirwa naMwari!

129

Makore akawanda akapfuura, ngarava yayive 
yakatakura hwai yakarasika  mumhute yenyanza 
munyanza.  Ngarava iyi yakaedza kutsvaka nzira 
chayiyo kwemazuva matatu.  Hwai dzayivemo 
dzakaramba kudya uswa hwaive hwaora.
Hwai idzi dzakazotanga kuchema mukati mengarava 
iyi.
Dzakayenderera mberi dzichingochema.
Mutungamiri wengarava nevamwe vake vakashamisika 
zvikuru vakashaya kuti nemhaka yei dzaichema.  
Nenguva yakazotevera ngarava yakazowana zvakare 
nzira chaiyo.  Mutungamiri wengarava 
akazocherechedza kuti vaive vava pedyo nemhendereko 
yeku Scotland.  Akazonzwisisa chikonzero chekuchema 
kwehwai kokuramba kudya uswa nekuti dzaive 
dzanzwa kunhuwa kwe uswa wakanaka hweku 
Scotland.

130

(Video: 7 sec) Apo patinonzwa kunhuwirira kwedenga, 
tinochinja zvatinofarira.  Apo patinonzwa kunhuwirira 
kwehupenyu husingaperi, tinokangwana zvakawanda 
zvenyika.  Tinozvinzwa tichida kuva kunyika iyo 
yatakagadzirirwa na Mwari.  Tinozvinzwa tichida 
kunosvika kunyika inogara nekusingaperi.
Unodisa here kuyenda kudenga?  Unoda here kuvepo?
Chido chemoyo wako here kugara naJesu 
nekusingaperi?  Ungada here kuti, “Hongo, Mwari 
ndinoda kuva nemi.  Ndinoda kuvanemi nekusingaperi 
- peri.?” 

131

(Zvakazarurwa 22:17)
“Mweya nomweya vanoti: vuya!...”
Zvakazarurwa 22:17.

132

Usanonoke, usaverengere.
Newe ungava umwe weremangwana ratakagadzirirwa 
naMwari.
Mugamuchire mumoyo wako ndizvo kuti denga rigova 
musha wako!


